
Nd. 123. Frumvarp
til laga um breyting á lögum nr. 55, 7. maí 1928, um bann gegn dragnótaveiðum 
i landhelgi.

Flutningsm.: Haraldur Guðmundsson.
1. gr.

1. gr. laganna orðist svo:
Hvarvetna i landhelgi við ísland skulu veiðar með dragnótum bannaðar 

frá 1. marz til 31. júlí ár hvert, með undantekningum þeim, sem 2. gr. ncfnir. 
'  Til dragnóta teljast nætur þær, sem til botns taka og eru dregnar með 
botni þegar veitt er, þar á meðal kolanót (snurrevaad).

Atvinnumálaráðherra skal setja reglugerð um möskvastærð og gerð drag- 
nóta, sem heimilt er að nota innan landhelgi á öðrum tímum árs en í 1. málsgr. 
segir. f reglugerð þessa skal og setja ákvæði um lágmarksstærð þess fisks, sem 
leyfilegt er að hagnýta úr afla dragnóta.

2. gr.
8. gr. laganna falli burt.



3. gr.
Lög þessi öðlast gildi nú þegar.

G r e i n a r g e r ð .
\

Fiskimenn víða um land líta svo á, að engin ástæða sé til þess að banna 
dragnótaveiðar í landhelgi, sízt svo mikinn tíma árs sem nú er gert. Telja þeir 
það alls ósannaða fullyrðingu, að dragnætur spilli fiskveiðum, og á engu meiri 
rökum reista en samskonar fullyrðingar fyrr á öldum um, að línur og þorska- 
net spilltu veiðiskap. Dragnótin er tiltölulega ódýrt veiðarfæri, einkar hentugt 
fyrir smærri og stærri báta og hefir reynzt fengsæl þar sem hún hefir verið 
notuð. Linur og beita er nú einn allra þyngsti útgjaldaliður bátaútvegsins, og er 
því hin mesta nauðsyn að gera tilraunir til þess að draga úr veiðarfærakostnað- 
inum. Þá er hitt engu síður áríðandi, ef flutningar á ísvörðum fiski til útlanda 
hefjast, að geta jafnan sent fjölbreyttan fisk, t. d. nokkuð af kola o. þ. h., en 
kolinn, sem víða er gnægð af í fjörðum og við strendur landsins, kemur nú 
bátaútveginum að litlum sem engum notum. Botnvörpuskipin, erlend sem inn- 
lend — og þau erlendu eru margfalt fleiri — hirða mest af þvi, sem veiðist af 
honum, og þau mest, sem freklegast brjóta landhelgislögin.

1 frv. þessu er lagt til, að sá tími, sem dragnótaveiðar eru leyfðar, sé 
lengdur upp i 7 mánuði á ári. En jafnframt er gert ráð fyrir, að atvinnumálaráð- 
herra setji reglur um lágmarksstærð þess fiskjar, sem leyfilegt er að hagnýta, og 
um möskvastærð nótanna, til þess að fyrirbyggja, að ungviðið sé drepið að þarf- 
lausu. Hafa Danir, Þjóðverjar og fleiri þjóðir sett slíkar reglur, og þótt gefast 
vel. Þá er ennfremur lagt til, að heimild sú, sem ráðherra nú hefir til þess, 
ef héraðsstjórnir óska þess, að banna dragnótaveiðar frekar en lögin ákveða, 
sé úr lögum numin. Er það í samræmi við tillögu um þetta efni, sem samþykkt 
var á síðasta aðalfundi Fiskifélagsins.


